
Emendas á totalidade formuladas ó Proxecto de lei de inspec -

ción de consumo de Galicia.

Presidencia

De conformidade co disposto nos artigos 65 e concor-

dantes do Regulamento da Cámara, ordénase a publicación

no Boletín Oficial do Parlamento de Galicia das emendas

formuladas ó Proxecto de lei de inspección de consumo de

Galicia.

- Emenda formulada polo G.P. do Bloque Nacionalista

Galego (doc. núm. 13915).

- Emenda formulada polo G.P. dos Socialistas de Galicia

(doc. núm. 13924).

Santiago de Compostela, 16 de febreiro 2004

José María García Leira

Presidente

O Grupo Parlamentar do Bloque Nacionalista Galego (BNG), ao abeiro do

disposto no Regulamento da Cámara, apresenta a seguínte emenda á totalidade, de

devolución, ao Proxecto de Lei de inspección de consumo de Galicia (doc. núm.

12.843, BOPG n° 479 de 18 de decembro de 2003).

O Proxecto de leí de inspección de consumo constitúe unha proba da visión

limitadora das competencias de Galiza que a Xunta asume e practica.

No canto de abordar toda a problemática do consumo nun único texto, opta por

incrementar a dispersión legal existente, dándose o absurdo da inexistencia de

conexión entre este Proxecto de leí e o réxime sancionador en materia de consumo,

que segue a ser regulado a traveso dun R.D. estatal refundidor de normas

preconstitucionais.

Procedería, xa que logo, unha reforma da Lei 12/1984 do Estatuto Galego do

Consumidor e Usuario, que tivera en conta o estado da cuestión, a realídade e

problemática actual no que afecta aos intereses, dereítos e obrigas de Consumidores e

Consumidoras, Usuarios e Usuarias, e que unificase nun único texto legal todos os

aspectos relacionados coas súa problemática.

Por todo elo solicitase a devolución do Proxecto de lei de inspección de

Consumo.

Santiago de Compostela 11 de febreiro de 2004.

7

Asdo.: Xosé Manuel Beiras Torrado

Portavoz do G.P, do BNG

O Grupo Parlamentario dos Socialistas d ",
portavoz suplente, e o abeiro do disposto no artigo 112 do Regulamento da
Cámara, presenta ante esa Mesa a seguinte emenda á totalidade, con
solicitude expresa de devolución, ó Proxecto de lei de inspección de
consumo de Galicia, (doc. núm. 12.843, BOPG n° 479, de 18 de
decembro de 2003) en base ós seguintes.

MOTIVOS:

1°.- Porque este Proxecto de lei desaproveita a oportunidade de lexislar con
rigor, convicción e compromiso, unha mellor e máis eficaz defensa dos
dereitos dos consumidores e usuarios galegos do século XXI.

2°.- Por non afronta-la actualización do Estatuto Galego do Consumidor e
Usuario, renunciando á elaboración dun marco legal integral, que refunda
e adecúe a disposición normativa existente ás actuais realidades do
mercado e ás novas demandas dos consumidores.

3°.- Porque non aborda globalmente a inspección de consumo, partindo
dunha visión reduccionista, orientada basicamente á función sancionadora,
esquecendo a prevención, a formación e a información dos sectores
intervenientes no intercambio de productos e servicios.

4°.- Porque contribúe á dispersión normativa, sen aportar nada novo,
limitándose a copiar artigos de algúns regulamentos.

5°.- Porque renuncia a artellar conxuntamente o procedemento da
inspección para facilita-la súa comprensión e claridade, producindo maior
confusión e complexidade legal.

6°.- Porque a única motivación real deste proxecto de lei, radica en dar
cumprimento a Lei 4/1998, da función pública de Galicia, para poder crear
os corpos de Inspección e Subinspección de consumo, posibilitando a
cobertura legal dos recursos humanos, que "de facto", viñan desenvolvendo
funcións de inspección, dende o traspaso desta competencia á Comunidade
Autónoma de Galicia, en virtude do R.D. 2266/1982. _^^-----^

7°.- Por terse vulnerado o dereito de r en acion, consulta e
participación dos consumidores, recollido no artigo 29 da Lei galega
12/1984, de 28 de decembro, do Estatuto galego do consumidor, así como o
artigo 2° do Decreto 127/1998, de creación do Consello Galego de
Consumidores e Usuarios, ademais do artigo 35, da Orde de 25 de maio de
2000, que regula o seu funcionamento, xa que non se deu audiencia ó
Consello Galego de Consumidores e Usuarios, nin se solicitou informe ou
dictame sobre este Proxecto de lei de inspección de consumo de Galicia.

8°.- Porque prescinde da necesaria colaboración e coordinación coas
corporacións locais, no exercicio das competencias de inspección e control
do mercado e no desenvolvemento das campañas de información e tarefas
de asesoramento, como Administración mais preta ós consumidores de
productos e usuarios de servicios.

Pazo do Parlamento, 11 de febreiro de 2004.

Asdo.: Isma:eIVI o González
Portavoz su$,Jente do G.P. dos Socialistas de Galicia

